
Sankcije  SDS-u  zbog
nesaradnje sa Tribunalom
Visoki predstavnik Paddy Ashdown izdao je u petak odluku kojom
se zamrzavaju sve dalje isplate iz državnog budžeta Srpskoj
demokratskoj stranci, od državnog pa do opštinskog nivoa, zbog
neuspjeha da upotpunosti ispoštuju međunarodne obaveza prema
Međunarodnom krivičnom tribunalu za bivšu Jugoslaviju.  Ove
mjere će biti na snazi sve dok dok SDS ne provede aktivnosti
koje su potrebne da bi ova stranka jasno pokazala spremnost da
ispuni svoje međunarodne obaveze po ovom pitanju.

Više  od  osam  godina  nakon  potpisivanja  Mirovnog  sporazuma
građani Bosne i Hercegovine i dalje su taoci političkih snaga,
posebno onih u Republici Srpskoj, koje nisu uspjele da ispune
ključnu obavezu navedenu u Mirovnom sporazumu, a to je da
dovedu  pred  lice  pravde  osobe  optužena  za  ratne  zločine.
Žalosna činjenica je da su u RS svih 25 lica optuženih za
ratne  zločine,  uhapšenih  i  izručenih  Haškom  tribunalu  u
posljednjih  devet  godina,  uhapsile  snage  međunarodne
zajednice,  a  nijedno  lice  nisu  uhapsile  vlasti  Republike
Srpske.  SDS je također i vodeća stranka u organima vlasti
danas, a bila je ili na vlasti ili je imala uticaj na organe
vlasti tokom čitavog ovog perioda. Potpuno je očigledno da SDS
ne  ispunjava  svoje  obaveze  prema  međunarodnom  pravu  da
krivično goni i dovede pred lice pravde osobe osumnjičene za
ratne zločine što uključuje, ali nije ograničeno samo na dr.
Radovana Karadžića.

“SDS je osnovalo lice koje je optuženo za ratne zločine, a
koje je i dalje na slobodi.  Imamo dobre razloge da vjerujemo
da SDS i dalje održava finansijske veze sa svojim osnivačem
Radovanom  Karadžićem.  Dao  sam  SDS-u  vrijeme  da  osiguraju
informaciju koja će pokazati da li je ovo tačno ili ne.  U
međuvremenu, Bosna i Hercegovina ne može sebi priuštiti rizik

da javna sredstva budu uplaćena stranci koja možda još uvijek
održava finansijske veze sa optuženima za ratne zločine.  Sa
nestrpljenjem  očekujem  potpunu  informaciju  o  finansijskom
poslovanju SDS-a da bih mogao ocijeniti da li su neophodne
dalje akcije vezane za ovu političku stranku.”

Bez  hapšenja  lica  optuženih  za  ratne  zločine  Bosna  i
Hercegovina ne može u potpunosti provesti Mirovni sporazum i
napraviti odlučujući zaokret ka reformama koje su potrebne za
evro-atlantsku  integraciju.  Ukoliko  Republika  Srpska  i
vladajuća  stranka  SDS  ne  uspiju  ubijediti  NATO  da  ovo
predstavlja potpunu promjenu stava i da je SDS spreman da
ispuni međunarodne obaveze Bosne i Hercegovine prema Haškom
tribunalu,  svaki  građanin  bi  mogao  trpjeti   posljedice  u
slučaju neuspjeha BiH da postane članica Partnerstva za mir, i
osigura najbolje garancije za trajni mir.  SDS sada snosi
veoma ozbiljnu i veliku odgovornost da osigura da se to desi.
Visoki predstavnik očekuje od njih da ispoštuju ovu obavezu
bez odlaganja.


